
Azərbaycan Prezidentinin mətbuat katibi 
İlham Əliyev və Nikol Paşinyan arasında 
təmas barədə informasiyanı şərh edib
�� Azərbaycan Prezidentinin mətbuat katibi Azər Qasımov 

“Day.az”a Aşqabadda sammit çərçivəsində Prezident İlham Əliyev 
və Ermənistanın baş naziri Nikol Paşinyan arasında təmas barədə 
informasiyanı şərh edib.

– Ermənistan baş naziri-
nin mətbuat katibi informasiya 
şəbəkələrində Aşqabadda sammit 
çərçivəsində Prezident İlham Əliyev 
və Ermənistanın baş naziri Nikol 
Paşinyan arasında təmas barədə 
informasiya yayıb. Bununla əlaqədar 
nə deyə bilərsiniz?

– Sammitdə iştirak edən dövlət  

başçılarının şərəfinə təşkil olun-
muş rəsmi nahar zamanı protokol 
qaydalarına uyğun olaraq əlifba 
sırası ilə Azərbaycan Prezidenti 
İlham Əliyev və Ermənistanın 
baş naziri Nikol Paşinyan yanaşı 
əyləşiblər. Təbii ki, orada təmas 
olub. Söhbət zamanı Ermənistan–
Azərbaycan, Dağlıq Qarabağ 
münaqişəsi müzakirə olunub.

Yevgeni MİXAYLOV: Azərbaycan lideri Aşqabadda 
bütün MDB ölkələrinin Ermənistanın hazırkı siyasətini 

mühakimə edən mövqeyini səsləndirdi

Ekspertin fikrincə, bununla da 
N.Paşinyan nəticələri nəzərə almadan 
növbəti dəfə Moskvanın bostanına daş 
atıb: “Amma, Paşinyan böyük səhv 

edir. Rusiyanın gec reaksiya verməsi 
və hələ də heç bir irad bildirməməsi 
heç nəyi ifadə etmir. Hələlik, Moskva 
Ermənistanın yeni hakimiyyətini ağıllan-

dırmağa çalışır, bunun üçün son 
ümidlər də itsə, fikrimcə, daha 
kəskin addımlar atılacaq”.

Y.Mixaylov hesab edir ki, Ye-
revan indiki hökumət zamanında 
faşizmin qəhrəmanlaşdırılması 
kursunu götürüb: “Əks təqdirdə, 
onun SS legionuna rəhbərlik 
etmiş, üçüncü reyxin əlaltısı 
Qaregin Njde barədə xüsusi fikri 
izahedilməzdir. Hesab edirəm 
ki, Azərbaycan lideri Aşqabad 
sammitindəki bəyanatında 
əvvəllər SSRİ-nin tərkibində 
olmuş və indi Ermənistanın 

hazırkı siyasətini mühakimə edən bütün 
MDB ölkələrinin mövqeyini səsləndirib”.

“Xalq qəzeti”

DİN-in Sıravi və Kiçik Rəis Heyəti Hazırlayan 
Məktəbi əsaslı təmirdən sonra istifadəyə verilib

�� Oktyabrın 12-də 
Daxili İşlər Nazirliyinin (DİN) 
Arif Heydərov adına Sıravi və 
Kiçik Rəis Heyəti Hazırlayan 
Məktəbinin əsaslı təmir-tikinti və 
yenidənqurma işlərindən sonra 
təqdimatı olub. 

DİN-in mətbuat xidmətindən 
AZƏRTAC-a bildiriblər ki, Azərbaycan 
Respublikasının daxili işlər naziri, gene-
ral-polkovnik Vilayət Eyvazov tədbirdə 
iştirak edib.

Məktəbin rəisi, polis polkovniki 
Mirzeynalabdin Seyidov nazirə şəxsi 
heyətin mərasimə hazır olması barədə 
raport verib. 

Sonra DİN-in Maddi-Texniki Təminat 
Baş İdarəsinin rəisi, polis general-ma-
yoru Elçin Həsənov bu təhsil ocağında 
aparılmış əsaslı təmir, yenidənqurma 
işləri barədə ətraflı məlumat verib. Bil-
dirilib ki, ümumi sahəsi 2,7 hektar olan 
ərazidə yerləşən bütün infrastrukturda 
– inzibati və yataqxana binalarında, 
tədris korpusunda, nəzarət-buraxılış 
məntəqəsində əsaslı təmir aparılıb, 
təlim yeri, tir, yeni anbar və qapalı 
avtomobil boksları, mini-futbol, voley-
bol meydançaları, sanitar qovşaqlar və 
digər yardımçı sahələr tikilib.  

Nazir əsaslı təmir olunmuş yataqxa-
naya, tədris korpusuna, yeni istifadəyə 
verilmiş yeməkxana kompleksinə, 
tibb məntəqəsinə, idman meydança-
larına və digər inşa edilmiş yardımçı 
sahələrə baxıb, burada gənc polis 
əməkdaşlarının normal yaşamaları və 
təhsil almaları üçün yaradılmış şəraitlə 
yaxından tanış olub, görülmüş işləri 
yüksək qiymətləndirib, müvafiq tapşırıq 
və tövsiyələrini verib. 

Tədbirin yekununda daxili işlər naziri 
V.Eyvazov inzibati binanın akt zalında 
Məktəbin rəhbər və komandir heyəti ilə 
əməliyyat müşavirəsi keçirib.

Nazir Azərbaycan Prezidenti İlham 

Əliyevin daxili işlər orqanlarının maddi-
texniki bazasının möhkəmləndirilməsinə, 
şəxsi heyətin rifah halının daha da 
yaxşılaşmasına hər zaman xüsusi 
qayğı göstərdiyini xatırladıb. Daxili 
İşlər naziri bu ali diqqətin nəticəsində 
son illər DİN-in orqan və hissələri, o 
cümlədən Arif Heydərov adına Sıravi 
və Kiçik Rəis Heyəti Hazırlayan Məktəb 
üçün ən müasir tələblərə cavab verən 
müxtəlif təyinatlı binaların, korpusla-
rın tikildiyini, onların zəruri texniki və 
xüsusi vasitələrlə təmin olunduğunu, 
nəticədə iş, həmçinin sosial-məişət 
şəraitinin daha da yaxşılaşdığnı, hazırkı 
təqdimatın da bunun əyani təzahürü 
olduğunu qeyd edib. 

General-polkovnik V.Eyvazov bu 
gün daxili işlər orqanlarının sıralarında 
yüksək intellektə, geniş dünyagörüşə və 
biliyə malik gənclərin uğurla xidmət etdi-
yini məmnunluqla vurğulayıb, onların ən 
yaxşı ənənələri davam etdirəcəklərinə, 
bu təhsil ocağında alacaqları bilik və 
vərdişlərin cinayətkarlıqla mübarizədə 
uğurla tətbiq edəcəklərinə əminliyini 
bildirib. 

Daxili işlər orqanları qarşısında du-
ran əsas vəzifənin xalqın əmin-amanlığı, 
dövlətçiliyin, insan və vətəndaş hüquq 
və azadlıqlarının keşiyində ayıq-sayıq 
dayanmaq olduğunu nəzərə çatdıran 
general-polkovnik V.Eyvazov polisin 
digər hüquq-mühafizə orqanları ilə 
birlikdə son illər qazandığı uğurların 
təməlinin hələ ötən əsrin 90-cı illərinin 
ortalarında qoyulduğunu, sonrakı 
mərhələdə bu işin davam və inkişaf 
etdirildiyini, Azərbaycan Respublikasının 
Prezidenti, Silahlı Qüvvələrin Ali Baş 
Komandanı İlham Əliyev tərəfindən 
dəfələrlə yüksək qiymətləndirildiyini 
xüsusilə vurğulayıb. 

Nazir məktəbin rəhbər və koman-
dir heyətinə, pedaqoji kollektivinə 
uğurlar arzulayaraq onlara öz tələb və 
tövsiyələrini verib. O, əmin olduğunu 
bildirib ki, məktəbin şəxsi heyəti bundan 
sonra da qarşıya qoyulan bütün tap-
şırıq və vəzifələri məsuliyyətlə yerinə 
yetirəcəklər.  

Sonda məktəbin xidmətdə fərqlənən 
bir qrup əməkdaşı daxili işlər nazirinin 
müvafiq əmrləri ilə mükafatlandırılıblar. 

�� Rusiyalı ekspert və teleaparıcı 
Yevgeni Mixaylov bildirib ki, Ermənistan 
səylə nasizmin qəhrəmanlaşdırılmasını 
təbliğ edir. Bu ölkənin Baş naziri 
N.Paşinyanın Aşqabad sammitində dedikləri 
heç bir məntiqə sığmır. Onun Njdenin 
qəhrəmanlığı barədə bəyanatları tamamilə 
destruktivdir və ilk növbədə Ermənistanın 
təhlükəsizliyinin qarantı olan Rusiyanın 
dəstəklədiyi nasizmin qəhrəmanlaşdırılması 
ilə mübarizə strategiyasına ziddir.

(əvvəli 1-ci səhifədə)
Şimal–Cənub nəqliyyat dəhlizi 

layihəsi 2000-ci ildə İran, Rusiya və 
Hindistan tərəfindən dövlətlər ara-
sında nəqliyyat əlaqələrini inkişaf 
etdirmək məqsədi ilə yaradılıb.   

Dəhliz vasitəsi ilə yüklərin 
gəmilərlə Hindistanın Mumbay 
limanından İranın Bəndər–Abbas 
limanına gətirildikdən sonra qatar-
lara yüklənməsi və İranın mövcud 
dəmir yolu ilə Qəzvin–Rəşt–Astara 
(İran)–Astara (Azərbaycan) dəmir 
yolu xəttinə ötürülməsi və birbaşa 
Azərbaycan ərazisindən Rusiyaya, 
oradan da Şimali Avropa ölkələrinə 
çatdırılması planlaşdırılır. 

Hazırkı marşrut (Süveyş kanalı) 
üzrə malların çatdırılma vaxtı 45-
60 gündür, Şimal–Cənub dəhlizi 
vasitəsilə 14-20 gün olması gözlənilir. 

O da vurğulanmalıdır ki, 2005-ci 
ildən etibarən layihənin önəmli parça-
sına çevrilən Azərbaycan son illərdə 
üzərinə götürdüyü bütün vəzifələri 

icra edib. İran sərhədinə qədər dəmir 
yolu infrastrukturunun yenilənməsi 
təmin olunub və ötən ilin martında 
İran İslam Respublikasının prezidenti 
Həsən Ruhaninin ölkəmizə rəsmi səfəri 
çərçivəsində Astara–Rəşt dəmir yolu 
hissəsinin tikintisinin maliyyələşdirilməsi 
ilə bağlı sazil imzalanıb.  

Azərbaycan Qəzvin–Rəşt–Astara 
(İran)–Astara (Azərbaycan) dəmir yo-
lunun tezliklə istifadəyə verilməsində 
maraqlıdır və artıq yolun Rəşt–Astara 
hissəsinin tikintisinə 500 milyon dollar 
güzəştli kredit ayırılması ilə bağlı 
qərar qəbul olunub, amma bu,  hələ 
ki, reallaşmayıb.  

Azərbaycanın Şimal–Cənub 
nəqliyyat dəhlizi ilə bağlı layihənin 
ciddiliyini nəzərə alaraq investisi-
ya yatırması ölkəmizə beynəlxalq 
aləmdə etibarlı tərəfdaş imicini 
qazandırıb.   

Son illərdə Bakı–Tbilisi–Ceyhan 
dəmir yolunun, Ələtdə Beynəlxalq 
Limanın tikilib istifadəyə verilməsi 

və azad iqtisadi zonanın yaradılma-
sı nəticəsində Azərbaycan Mərkəzi 
Asiyanı Qərblə (Türkiyə və Avropa İtti-
faqı), Cənubi Asiyanı (İran və Hindis-
tan) isə Şimalla birləşdirən nəqliyyat 
qovşağına çevirəcək. 

Hazırda beynəlxalq siyasi arenada 
baş verən gərginliklər nəticəsində  
Şimal–Cənub layihəsinin reallaşması 
geciksə də, bu problemin ölkəmizdən 
qaynaqlanmadığı aydındır. Çünki 
Azərbaycan gerçəkləşdirilməsi zəruri 
olan bütün infrastruktur layihələrini 
uğurla həyata keçirib.

Şərq–Qərb, Şimal–Cənub 
nəqliyyat dəhlizləri təkcə regional 
deyil, həmçinin beynəlxalq miq-
yaslı infrastrukturdur. Məsələn, 
Şimal–Cənub dəhlizi İranı Rusiya ilə 
birləşdirməklə bərabər, Hindistanı 
da Avropa ilə bağlayır. Xatırladaq ki, 
Azərbaycan bu nəqliyyat dəhlizinin 
reallaşmasını praktik olaraq həyata 
keçirən ölkələrdən biridir. 

Şərq–Qərb, Şimal–Cənub və 

Cənub–Qərb beynəlxalq nəqliyyat 
dəhlizlərinin geniş imkanları fonunda 
tranzit yüklərin həcmi də getdikcə 
əhəmiyyətli dərəcədə artır. Statistik 
göstəricilər də bu fikri təsdiqləyir. Belə 
ki, 2019-cu ilin 6 ayında Azərbaycan 
ərazisindən 4,1 milyon ton tranzit yük 
daşınıb. Bu göstərici yanvar-iyun ay-
larında Şimal–Cənub nəqliyyat dəhlizi 
üzrə 131 min ton təşkil edib. Daşınan 
yüklərin həcmi isə 63 faiz artıb.

Şimal–Qərb və Şərq–Qərb 
nəqliyyat dəhlizləri üzrə daşınan 
yüklərin həcmində də əhəmiyyətli 
dərəcədə artım qeydə alınıb. Belə ki, 
yanvar-iyun aylarında Şimal–Qərb 
nəqliyyat dəhlizi ilə daşınan ümumi 
tranzit yükün həcmi 70 faiz artaraq 
829 min ton təşkil edib. Şərq–Qərb 
nəqliyyat dəhlizi ilə daşınan qeyri-
neft məhsullarının həcmi isə 42,8 faiz 
artaraq 795 min ton olub.

Vaqif BAYRAMOV,  
“Xalq qəzeti”

Bunu Azərbaycan Bəstəkarlar 
İttifaqının sədri, Xalq artisti, bəstəkar, 
professor Firəngiz Əlizadə deyib.

Professor bildirib ki, Bakıda 
yaşıllıqların artırılması, ekologiyanın 
yaxşılaşdırılmasına yönəlmiş proq-
ramlar hər zaman sevindirir:

“Gözümüzün qabağında paytaxt 
dəyişir, yol kənarları, parklar yaşıllaşır. 
Şəhərin görünüşünün müsbət tərəfə 
dəyişməsi çox sevindiricidir. Qeyd 
edim ki, bu proqramlar həm də Heydər 
Əliyev Fondunun vitse-prezidenti Ley-
la Əliyeva tərəfindən də həyata keçirilir 
və hətta biz onun Mərkəzi parkda 
ağac əkdiyi kadrları izləmişik. Bu, çox 
təsirli və ruhlandırıcıdır”.

F.Əlizadə vurğulayıb ki, 
Azərbaycanın Birinci vitse-preziden-
ti Mehriban Əliyevanın elan etdiyi 
təşəbbüs onu heyrətləndirib. O, etiraf 
edib ki, Azərbaycanın ekologiya-
sının yaxşılaşdırılmasına yönələn 
təşəbbüsləri hər zaman dəstəkləyir:

“Azərbaycan da dünyanın bir 
hissəsidir, deməli, biz ekologiya-
nın çirkləndiyi bu çətin anlarda 
planetimizə sağ qalmaqda və yaşayış 
üçün daha uyğun olmaqda kömək 
edirik”.

Xalq artisti əlavə edib ki, o da 
böyük məmnuniyyətlə bu aksiyada 
iştirak edəcək.

Azərbaycan Prezidentinin arqumentləri 
Ermənistanda nasizm ideologiyasını  

ifşa edərək Paşinyanı şoka saldı
�� Azərbaycan 

Prezidentinin MDB Dövlət 
Başçıları Şurasının iclasında 
səsləndirdiyi arqumentlər 
çox güclü idi və faktiki olaraq 
terrorçuluğa kömək edənlərin 
qəhrəmanlaşdırılması 
fonunda öz ölkəsinin dövlət 
ideologiyasına bəraət 
qazandırmağa çalışan erməni 
baş nazir Paşinyanı şoka saldı.

Bunu şərqşünas-
alim, Azərbaycan Milli 
Elmlər Akademiyasının 
Şərşünaslıq İnstitutunun 
direktoru, Milli Məclisin 
deputatı, akademik Gövhər 
Baxşəliyeva deyib.

O bildirib ki, dövlət baş-
çısının inandırıcı iddiaları 
tarixi faktlara əsaslanıb:

“Azərbaycan Prezidenti 
qətiyyətlə bəyan etdi ki, 
MDB məkanında faşizmin 
qəhrəmanlaşdırılmasına 
yer yoxdur və qeyd etdi 
ki, əvvəlki Ermənistan 
hakimiyyəti İrəvanın 
mərkəzində faşist cəlladı 
və satqın, Qaregin Njde 
ləqəbi ilə alman faşistlərinə 
xidmət etmiş Qaregin 
Ter-Arutyunyana heykəl 
qoyub. Prezident xatırladıb 
ki, MDB ölkələrindən olan 
müharibə veteranlarının bö-
yük bir qrupu Ermənistanın 
əvvəlki rəhbərliyinin bu 
həyasız addımına qarşı 
dəfələrlə etirazını bildirib 
və bu barədə 2019-cu ilin 
mayında Rusiya Xarici 
İşlər Nazirliyi “Nasizmin 
qəhrəmanlıq kimi qələmə 
verilməsi, neonasizmin ya-
yılması və irqçiliyin, irqi ay-

rı-seçkiliyin, ksenofobiyanın 
və onlarla bağlı dözümsüz-
lüyün müasir formalarının 
yayılmasına şərait yaradan 
praktikanın digər növləri ilə 
bağlı vəziyyət haqqında” 
məruzədə deyilir”.

G.Baxşəliyevanın 
sözlərinə görə, faşizmin 
köməkçisi Qaregin Njdenin 
ucaldılması onu göstərir 
ki, ermənilər tarixən terror 
ideologiyasına əl atıblar:

“Həqiqətən də Qa-
regin Njde nasistlərlə 
əməkdaşlıq edib, ona görə 
onun şəxsiyyətini ucaltmaq 
və qəhrəmanlaşdırmaq 
cəfəngdir. Ermənistanda 
terrorçuluq dövlət siyasəti 
səviyyəsinə qaldırılıb, 
bunu dinc azərbaycanlılara 
qarşı soyqırım və etnik 
təmizləmələr də sübut edir. 
Onu da qeyd etmək va-
cibdir ki, erməni nasistləri 
Rusiyada qanlı aktlar 
törədiblər, Moskva met-
rosunda, eləcə də Rusi-
yanın digər şəhərlərində 
teraktlar həyata keçiriblər. 
Reallıq ondadır ki, 
Ermənistanın əvvəlki və 
indiki hakimiyyətləri faşizm 
və qanlı terror siyasətini 

təbliğ ediblər və təbliğini 
davam edirlər. Erməni 
liderlər şüurlu şəkildə öz 
xalqını qondarma “Böyük 
Ermənistan” yaradılması 
uğrunda faciəyə sürükləyib 
və bu mifik ideya bu gün 
də erməni dövlətçiliyinin 
ideyalarından biridir. 
Qarabağ müharibəsində 
də cəbhdə sadə ermənilər 
həlak olurdu, erməni gene-
ralları əsgərlərin ərzağını 
əllərindən almaqla yadda 
qalıb”.

Akademik qeyd edib 
ki, dünya ictimaiyyəti 
Ermənistanın indiki 
hakimiyyətinin apardığı 
siyasətə öz münasibətini 
bildirməlidir: “Beynəlxalq 
ictimaiyyət erməni 
millətçiliyinin həqiqi, tarixi 
mahiyyətini bilməlidir. 
Prezident İlham Əliyevin 
nitqi real faktlara 
əsaslanıb. Hesab edirəm 
ki, dövlətimizin başçısı 
Ermənistan rəhbərliyinin 
siyasətini tamamilə ifşa etdi 
və bununla da Ermənistan 
hakimiyyətinin terror və 
faşizmin təbliğatı siyasətinə 
dağıdıcı zərbə vurdu”.

Ermənistan silahlı qüvvələrinin bölmələri 
sutka ərzində atəşkəs rejimini 22 dəfə pozub

�� Ermənistan silahlı qüvvələrinin 
bölmələri cəbhənin müxtəlif istiqamətlərində 
sutka ərzində atəşkəs rejimini 22 dəfə pozub.

Müdafiə Nazirliyinin 
mətbuat xidmətindən 
AZƏRTAC-a bildiriblər ki, 
Ermənistanın Noyemberyan 
rayonu ərazisindəki adsız 
yüksəkliklərdə yerləşən 
mövqelərdən Qazax rayonu-
nun Kəmərli kəndində, Kras-

noselsk rayonu ərazisindəki 
adsız yüksəkliklərdə yerləşən 
mövqelərdən Gədəbəy 
rayonunun Zamanlı kəndində 
yerləşən mövqelərimiz atəşə 
tutulub.

Ağdam rayonunun işğal 
altında olan Tağıbəyli, Qa-

raqaşlı, Mərzili, Xocavənd 
rayonunun Kuropatkino, 
Füzuli rayonunun Aşağı 
Veysəlli, Qaraxanbəyli, 
Aşağı Seyidəhmədli, Qorqan, 
Kürdlər, Horadiz kəndləri 
yaxınlığında, həmçinin 
Tərtər və Xocavənd ra-
yonları ərazisindəki adsız 
yüksəkliklərdə yerləşən 
mövqelərdən də ordumuzun 
mövqeləri atəşə tutulub.

Ölkəmiz transmilli layihələrin 
reallaşmasında fəal iştirak edir 

Firəngiz ƏLİZADƏ: Azərbaycanın Birinci  
vitse-prezidenti Mehriban Əliyevanın təşəbbüsü 
Nəsiminin xatirəsinə möhtəşəm hədiyyədir

�� Azərbaycanın Birinci vitse-prezidenti Mehriban 
Əliyevanın Nəsiminin 650 illik yubileyi ilə əlaqədar bir gündə 
650 min ağac əkilməsi ilə bağlı təşəbbüsü rəmzi aktdır. Onun 
şərəfinə təkcə poetik misralar səslənmir, musiqi əsərləri 
yazılmır, həm də yeni həyat tumurcuqları, yeni ağaclar peyda 
olur. Bu, böyük mütəfəkkirin xatirəsinə möhtəşəm hədiyyədir.

Hicran
Машинописный текст

